
				এই পাতাটির মুদ্রণ সংশোধন করা প্রয়োজন। 
রাগবি এবং ফুটবল।
১১৫ পারে। আমার নিজস্ব না জানি এই কথা গুলিতে কি মােহিনী শক্তিই আছে। বালক বল, বয়স্ক বল, ইহাদের মূল্য বুঝিতে কাহার কয়দিন লাগে! কি জোরের সহিত আমরা এই কথাগুলি আঁকড়িয়া ধরিয়া থাকি, উত্তরােত্তর আরও বেশী জোরে, আরও বেশী মায়ার সঙ্গে, যতই আমরা সেই মহানিবাসের দিকে অগ্রসর হই যেখানে আমরা কিছুই সঙ্গে লইয়া যাইতে পারিব না এবং যেমন নগ্নভাবে আসিয়াছিলাম তেমনি নগ্নভাবে প্রত্যাবর্তন করিব। কবে আমরা শিখিব যে সম্পদবৃদ্ধি মানে দুর্ভোগবৃদ্ধি, এবং যে সব বস্তু আমার আমার বলি উহার একমাত্র সার্থকতা ইহাই যে যাহাদের অভাব আছে তাহাদের প্রয়ােজনে উহা নিয়ােজিত হইতে পারে ।
টম জিজ্ঞাসা করিল “আমিও কি তবে এই রকম একটা পড়ার ঘর পাব ?
“হাঁ, নিশ্চয়ই, সোমবার থেকে আর কারও একজনের দোসর হবে, আর সে পর্যন্ত তুমি এখানে বসতে পার।
“বাঃ কি চমংকার জায়গা।
ইষ্ট মুরুব্বিয়ানার চালে বলিল “হা মন্দ নয়, তবে কিনা রাত্রে কখনও কখনও বেজায় ঠাণ্ডা হয়, গাওয়ার অর্থাৎ কিনা আমার দোসর আর আমি মেঝেতে রাত্রিভোেজনের পর প্রায়ই কাগজ জেলে আগুন করি, কিন্তু তাতে এমন ধোয়া হয়”।
টম বলিল “কেন দরদালানে একটা মস্ত আগুন রয়েছে ?
ইষ্ট বলিল “ওতে আমাদের বড় একটা লাভ নাই, জোন্স, প্রিপােষ্টার, আগুনের ওই মুড়ােয় ওর পড়ার ঘর, সে একটা লােহার শিক ও সবুজ পশমিনা পরদ। দরদালানে আড়াআড়ি ভাবে খাটিয়ে


	ঘনায়ক।

